

                ПРАТЕНИЧКО ПРАШАЊЕ
         од пратеникот Стојан Андов, поставено на 67-та  седница
               на Собранието на Република Македонија, одржана  


                    на  30 јули  2009 година

Пратеничкото прашање гласи:
Според оценките на експертите во туризмот и медиумите, изгледа дека оваа година ќе имаме полоша туристичка сезона од минатата. Според некоја наша анкета, на нашите гранични премини патниците се задржуваат најдолго време на Балканот. Нашите гранични премини, заради вакви и такви контроли кај Табановце, иако на српската страна се гради и е намален капацитетот, кај нас се чека три пати повеќе отколку на српската страна. Ист е случајот и со Грција, ист е случајот и со Бугарија. Тоа, пред се ги нервира луѓето и сфаќаат дека ние тренираме некоја чудна дисциплина. Дали е тоа наредба од генералниот директор на Царината или е тоа наредба од Владата. Не треба сите патници кои доаѓаат овде да ги третираме како можни криминалци и не треба сите да ги претресуваме. Цели автобуси стојат, им е наредено на луѓето да ги вадат куферите, а одат на летување. Тоа се невозможни работи. 
Дали ќе се прекине со таа пракса, навистина да бидеме отворена земја? Сакаме сите земји да бидат кон нас отворени, а ние, фактички на тој начин ги одбиваме луѓето од кај нас. 
         Прашањето го поставувам до министерот за економија.
